
«_______»_______________________ 2021 թվականի N ____ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ
2020 ԹՎԱԿԱՆԻ ԴԵԿՏԵՄԲԵՐԻ 10-Ի N 202-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
                   Ղեկավարվելով  «Տեղական ինքնակառավարման մասին»   օրենքի 18-րդ հոդվածի 1-ին մասի 18-րդ կետի, «Տեղական տուրքերի և վճարների մասին» օրենքի 8-րդ հոդվածի 2-րդ մասի, «Նորմատիվ իրավական ակտերի մասին»  օրենքի 33-րդ հոդվածի 3-րդ, 34-րդ հոդվածի 1-ին, 2-րդ, 3-րդ մասերի դրույթներով՝ Գյումրի համայնքի ավագանին որոշում է. 
1. Հայաստանի Հանրապետության Շիրակի մարզի Գյումրի համայնքի ավագանու 2020  թվականի դեկտեմբերի 10-ի «Հայաստանի Հանրապետության Շիրակի մարզի Գյումրի համայնքի վարչական տարածքում տեղական տուրքերի և վճարների 2021 թվականի դրույքաչափերը սահմանելու և Գյումրի համայնքի ավագանու 2019 թվականի դեկտեմբերի 10-ի N 216-Ն որոշումն ուժը կորցրած ճանաչելու մասին» N 202-Ն որոշման (այսուհետ՝ որոշում) մեջ կատարել հետևյալ լրացումը.
1) որոշմամբ հաստատված հավելվածը լրացնել նոր 36-րդ կետով՝ հետևյալ բովանդակությամբ.
« 36. Համայնքային սեփականություն հանդիսացող և համայնքի կողմից սպասարկվող ընդհանուր օգտագործման տարածքներում (բացառությամբ ուսումնական, կրթական և առողջապահական հաստատությունների, պետական կառավարման մարմինների վարչական շենքերի հարակից տարածքների)
1)  շահումով խաղատոմսերի (լոտո) և խաղալիքների շրջիկ վաճառքի կազմակերպման վճար,
ա. յուրաքանչյուր ամսվա համար՝ տասնհինգ հազար դրամ,
                   բ. յուրաքանչյուր օրվա համար՝ մեկ հազար դրամ,
2) մանկական զվարճանքի վճարովի խաղերի կազմակերպման վճար.

  ա. յուրաքանչյուր ամսվա համար՝ երեսուն հազար դրամ,
                   բ. յուրաքանչյուր օրվա համար՝ մեկ հազար հինգ հարյուր դրամ: »
2. Սույն որոշումը ուժի մեջ է մտնում 2021 թվականի հուլիսի 1-ից:
Հ.ՍՈՒԼԹԱՆՅԱՆ                                                                                                

     Կ. ԲԱԴԱԼՅԱՆ
Լ. ՋԻԼԱՎՅԱՆ

Ա. ՄԱՆՈՒԿՅԱՆ
Հ. ԹԱԴԵՎՈՍՅԱՆ    

Կատարող` Ռ. Անդրիասյան
ՀԻՄՆԱՎՈՐՈՒՄ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2020 ԹՎԱԿԱՆԻ ԴԵԿՏԵՄԲԵՐԻ 10-Ի N 202-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ  ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
               Զբոսաշրջությունը խթանելը և զարգացնելը հանդիսանում է Գյումրու զարգացման գերակա ուղղություններից մեկը: «COVID-19» համավարակի կապակցությամբ սահմանափակումների որոշակի մեղմացումից հետո Գյումրի քաղաքում կտրուկ աճել է զբոսաշրջիկների հոսքը: Աճել է նաև քաղաքի բնակիչների, հատկապես երեխաների, հոսքը դեպի հրապարակներ, զբոսայգիներ, փողոցներ, որտեղ առանձին անհատներ կազմակերպում և իրականացնում են ոչ միայն զանազան խաղալիքների և շահումով խաղատոմսերի (լոտո) վաճառք, այլ նաև մանկական զվարճանքի վճարովի այլ խաղեր:
    «Հայաստանի Հանրապետության Շիրակի մարզի Գյումրի համայնքի ավագանու 2020 թվականի դեկտեմբերի 10-ի N 202-Ն որոշման մեջ լրացումներ կատարելու մասին» որոշման ընդունման անհրաժեշտությունը պայմանավորված է նմանատիպ երևույթները կանոնակարգելու, դրանց նկատմամբ վերահսկողություն սահմանելու, համայնքի բյուջե, որպես տեղական վճարի տեսակ, մուտքագրվող դրույքաչափերը  սահմանելու անհրաժեշտությամբ:  

ՏԵՂԵԿԱՆՔ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2020 ԹՎԱԿԱՆԻ ԴԵԿՏԵՄԲԵՐԻ 10-Ի N 202-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ   ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ

ԳՅՈՒՄՐԻ ՀԱՄԱՅՆՔԻ 2021 ԹՎԱԿԱՆԻ ԲՅՈՒՋԵՈՒՄ ԾԱԽՍԵՐԻ ԵՎ
ԵԿԱՄՈՒՏՆԵՐԻ ՓՈՓՈԽՈՒԹՅՈՒՆՆԵՐԻ ՄԱՍԻՆ
       «Հայաստանի Հանրապետության Շիրակի մարզի Գյումրի համայնքի ավագանու 2020 թվականի դեկտեմբերի 10-ի N 202-Ն որոշման մեջ լրացում կատարելու մասին» որոշման ընդունմամբ Գյումրի համայնքի 2021 թվականի բյուջեում էական  փոփոխություններ՝ ավելացումներ կամ նվազեցումներ չեն նախատեսվում:
